
Sak 11/20. Høyringssak: Søknad om tilskot frå grunneigarfondet – Steinbergdalshytta  

 
Saksopplysning/vurdering: 
Frå Statskog SF har fjellstyret fått oversend ei sak til uttale, med svarfrist 3. april. 
Saka gjeld søknad om tilskot frå grunneigarfondet frå Steinbergdalshytta ved 
Solveig Kvakestad. Søknadsdokumenta er oversende til medlemane. Det er 
planlagt investeringar på i alt 1.320.000 i år, der nytt tak på deler av bygget og 
brannverntiltak utgjer dei tyngste kostnadene.  
 
Meir informasjon om grunneigarfondet finn ein ved å gå inn på Statskog si 
heimeside https://www.statskog.no/eiendom/statsallmenninger 
Fondet vert administrert av Statskog SF. Alle inntekter av grunndisponeringar i 
statsallmenningane går inn i fondet, i tillegg til 50 % av festeinntektene for 
hytter, hotell m.v. Til fordeling på tiltak i statsallmenningane i år er omlag 5 mill. 
kroner. I følgje retningslinene, skal innkomne søknader til høyring i dei aktuelle 
fjellstyra og hjå Norges fjellstyresamband, før Statskog SF gjer vedtak. 
 
Steinbergdalshytta søkte og om tilskot frå grunneigarfondet til tiltak som vart 
gjorde på hytta i 2019, og fekk ei bra løyving det året. Fjellstyret gav og eit tilskot 
på kr 50.000 (vedtak i sak 5/19). Fjellstyret lagde då vekt på at dette er ei 
næringsverksemd som ligg i statsallmenningen.  
 
Det er i år 125 år sidan turisthytta i Stemmerdalen vart opna, og for fjellstyret og 
bygda elles er det særs positivt at hytta no har kome i drift att, med dei positive 
følgjene det får for lokalsamfunnet, reiselivet og friluftslivet i Aurlandsdalen. For 
fjellstyret vil det vera naturleg å støtta opp under Steinbergdalshytta sin søknad 
til grunneigarfondet, og tilrå at den vert stetta så langt som råd. 
 
Framlegg til uttale 
Det er i år 125 år sidan turisthytta i Stemmerdalen vart opna, og for fjellstyret og 
bygda elles er det særs positivt at hytta no har kome i drift att, med dei positive 
følgjene det får for lokalsamfunnet, reiselivet og friluftslivet i Aurlandsdalen. 
Fjellstyret ser at det er store og kostbare vedlikehaldstiltak som må gjerast for å 
sikra grunnlaget for drifta framover, og vil tilrå at Steinbergdalshytta ved Solveig 
Kvakestad får det omsøkte tilskotet frå grunneigarfondet. 
 
 Fjellstyrekontoret, den 25.3.20 
 
  Harald Skjerdal 

